
Angebliche Bestitigung der Stiftung des Klosters Oberstenfeld durch den
Erzbischof Siegfried in Mainz.

Mainz, 1016.

In nomine sancte et [in|dividue trinitatis. Sigefridus, dei gratia sancte Mog-
untine sedis archiepiscopus, universis Christi fidelibus, tam futuris quam pre-
sentibus, in perpetuum. Noverit generatio presens et que nascetur et exurget,
quod comes Adelhardus, homo nobilis, cum filio suo Heinrico, monasterium
in Obirstenuelt tali libertate talique sub forma construxit, Adelheide abba-
tissa presente et consentiente. Videlicet ut sororibus in eo loco deo famu-
lantibus tres in ebdomada panes de simila, et quatuor de farina candida ad
victum cottidianum, in ea quantitate quod per diem sufficere possent, per-
petuo darentur, et de reliquiis eiusdem farine VII panes alii formarentur,
ex quibus earum mancipia sustentarentur. Vinum nichilominus per tres dies
ebdomade quod per singulas sufficeret, cervisiamque cottidie dari constituit
abundanter, preter eam consolationem quam in sanctorum sollempnitatibus,
tam in pane quam in vino et carne, ab ipsa abbatissa et ab earum successo-
ribus perciperent. Addidit quoque, ut in nativitate domini et in pascha per
quatuor dies omnes ad mensam abbatisse confluerent, sollempnem ibi dapem
percepture. Per circulum vero anni tribus diebus in ebdomada carnibus, tri-
bus, ovis quinque cum caseo, preter sextas ferias quibus piscibus sustentari
deberent, alerentur. Porro pro vestimentis sororum cooperandis terciam par-
tem redituum qui de censualibus eiusdem ecclesie defunctis provenirent, et
singulis insuper quinque solidos et quinque lignorum quadrigas adiecit. Ut
huius igitur tradicionis ordo firmissimus in omnes postfuturas generationes
inviolabiliter ab omnibus abbatissarum successoribus observaretur inconvul-
sus, paginam hanc voluit conscribi et testibus subscriptis conmuniri. Testium
qui interfuerunt hec sunt nomina: Vdalricus, regis Heinrici cancellarius. Hein-
ricus, filius comitis Ecellonis. Gumpertus de Rota et alii quam plures.

Anno dominice incarnacionis millesimo XVI., indictione XIIII., regnante Hein-
rico secundo, imperatore augusto. Acta sunt hec Moguntie feliciter.

Der Textabdruck erfolgt nach einer einfachen Abschrift des 13. Jahrhunderts, die
auf dem selben Pergamentblatt steht wie die Urkunde Nr. 211 (vgl. WUB, Bd. I,
S. 249 £.).

Die Griinde gegen die Echtheit dieser Urkunde sind dieselben wie die gegen die
vorhergehende Urkunde Nr. 211 angefiihrten.

StA Ludwigsburg

Signatur /Titel des Originals:
B480S U 4

Uberlieferung und Textkritik:
Abschrift des 13. Jh. 1 Papierabschrift des 16. Jh. mit falscher Beur-
kundung von 1631 (Verwechslung mit vorangehender Urkunde).

Weitere Angaben

